
TÍÐINDI

Tað gongur tó sera væl 
hjá Rebekku. Hon hevur 
verið við til nógvar kapp­
ingar, hevur fingið nógv 
heiðursmerki, og fleiri 
spennandi kappingar eru 
fyri framman.

- Eg havi eisini vin­
konur og eri saman við 
teimum. Vit hugna okk­
um saman, sigur Re­
bekka.

Róa svimur eisini
Yngsta barnið er 10 ára 
gamla Róa. Eisini hon er 
byrjað at svimja í Ægir. 

- Róa hevur verið ring 
í gikt. Elmar Ósá, lækni, 
mælti til at fáa hana at 
svimja. 

Hon er longu við í 
kappingum og klárar seg 
væl í frí og bringu, sigur 
June.

Børnini hava sostatt 
øll valt svimjingina, og 
tey eru byrjaði so hvørt, 
sum tey hava aldur til 
tað.

- Fyrstu tíðina hava 

tey svomið í Reysti, sum 
er svimjufelagið í Eystur­
kommunu. Men so eru 
tey farin víðari til Ægir 
at svimja. Tað er fínt at 
svimja í einum lítlum 
hyli hjá smáum børnum, 
men um tey skulu svimja 
kapp, so má tað vera ein 
størri hylur, sigur June. 

Ferðast til kappingar
Í svimjingini eru nógvar 
kappingar, og tey hava 
sum familja innrætta seg 
eftir hesum.

- Vit hugsa ikki so nógv 
um tað, tí tað er vorðið 
ein natúrligur partur av 
gerandisdegnum, at alt 
verður innrættað eftir 
venjingum og kapping­
um, sigur June.

Tá ið børnini fara til 
kappingar, so er familjan 
ofta við. Kappingar í 25 
metra hyli eru ofta um 
heystið, men kappingar­
nar eftir jól eru oftast í 50 
metra hyli. Tá er neyðugt 
at fara suður til Vágs. Tá 

fer vanliga øll familjan 
við.

- Vit vaksnu plaga at 
hjálpa til við tí praktiska, 
so sum at vera hjálparfólk 
og gera mat, men vit 
hjálpa eisini til við at 
taka tíð, hyggja meðan 
tey venda og annað, ið 
hevur við svimjingina at 
gera, sigur June.

- Tað er ikki altíð, at tað 
gongur so væl hjá børn­
unum. Tá er týðandi, at 
vit eru har fyri børnini, 
sigur June.

Tá ið tey eru á Vági, 
hava tey búð í skóta­
húsinum, men nú búgva 
svimjararnir á Hotel 
Bakkanum, meðan onnur 
búgva í leigaðum húsum.

- Tað er eisini hugna­
ligt at vera við. Vit møta 
øðrum foreldrum og 
hugna okkum saman við 
teimum. Nøkur av teim­
um hava vit kent heit 
frá tí, at Eva byrjaði at 
svimja. 

Oyggjaleikir og 
venjingarlegur
Svimjingin hevur eisini 
gjørt, at tað eru vorðnar 
fleiri uttanlandsferðir. 

- Vit vóru í Íslandi í 
eina viku í januar, tá ið 
Ægir hevði venjingarlegu 
har. Í summar fara vit 
øll familjan umframt 
mamma og pápa til 
oyggjaleikirnar á 
Gibraltar, og í heyst fara 
vit við, tá ið venjingarlega 
verður í Spania, sigur 
June.

Men tey eru tó ikki 
altíð við. Rókur og Re­
bekka eru ofta einsamøll 
avstað saman við øðrum 
svimjarum og venjarum 
teirra. Bara higartil í ár 

hava tey verið í Íslandi, 
Portugal, Italia og Norra 
á venjingarlegu og til 
svimjikappingar. 

Familjan hevur longu 
fleiri ferðir verið við til 
oyggjaleikir. Í 2011 vóru 
tey á Isle of White, har 
Eva svam. Í 2017 vóru tey 
á Gotlandi, har Rókur 
svam. Í summar fara tey 
til Gibraltar, har bæði 
Rókur og Rebekka skulu 
umboða Føroyar.

Felags máltíðir eru 
bara um vikuskifti
Av tí at børnini nýta so 
nógva tíð til svimjing, so 
er ikki altíð lætt at savna 
familjuna.

– Tað er bara um 
vikuskifti, at vit øll í 
familjuni eta máltíðir 
saman. Fríggjadag endar 
venjingini hjá teimum 
klokkan 17, so tá eta vit 
døgurða klokkan 18. 
Leygardag eta vit seinna­
part, men vit mugu eta 
nakrar tímar áðrenn tey 

Tað eru ikki so lætt at halda skil á heiðursmerkjunum í familjuni
Mynd: Álvur Haraldsen

Eg kundi hugsað mær 
at møtt Adam Peaty úr 
Onglandi, sum er 
heimsins besti bringu­
svimjari nakrantíð. Og 
Vladimir Morozov úr 
Russlandi, sum er ein av 
heimsins bestu frí­
svimjarum


